
 Targed Yr hyn yr wyf wedi'i wneud yn yr 
aseiniad hwn 

 
Targed 1 Prawf ddarllen er mwyn gwella llif   a 

strwythur y gwaith. 

Wedi darllen fy ngwaith nifer o 

weithiau. 

Targed 2 Sicrhau cedwir at 

ofynion    cyfrinachedd a moesegau 

ymchwil  rhag niwed i unrhyw un o'r 

cyfranogwyr. 
 

Rwyf wedi dilyn y canllawiau a 

nodwyd gan BERA. 

 

Sut mae ysgol yn datblygu un agwedd ar ei Chynllun 

Datblygu Ysgol: adroddiad sy’n adfyfyrio’n 

feirniadol ar y camau gweithredu, yr effaith a’r 

sylfaen dystiolaeth. 

 

Rhagarweiniad 

Nod yr adroddiad hwn yw archwilio un agwedd o Gynllun Datblygu Ysgol, sydd wedi'i lleoli 

mewn tref o fewn awdurdod lleol Abertawe ac yn 2017 roedd 582 o ddisgyblion rhwng tair ac 

un ar ddeg oed (Estyn, 2017). Mae 7% o ddisgyblion yn derbyn PYD, sy'n is na'r cyfartaledd 

cenedlaethol o 19%, ac mae 13% o ddisgyblion ag anghenion dysgu ychwanegol. O safbwynt 

y gyllideb ysgol fesul disgybl, mae Ysgol B yn safle 79 o’r 79 ysgol gynradd yn Abertawe. 

 

Trwy ddilyn canllawiau BERA (2018) ar gyfrinachedd ac anhysbysrwydd, rhoddwyd enw ffug 

i'r ysgol a fydd Ysgol B. Bydd yr adroddiad yn dechrau trwy drafod y llenyddiaeth ac yna bydd 

y camau gweithredu yn cael ei adfyfyrio’n feirniadol. Trwy ddilyn canllawiau BERA (2018) ar 

gyfrinachedd ac anhysbysrwydd rhoddir enw ffug i'r ysgol a fydd Ysgol B.  

 

Adolygiad Llenyddiaeth  

Dechreuodd ysgolion mewn gwahanol rannau o'r byd, yn enwedig yn y Gorllewin, fabwysiadu 

cynllunio strategol yng nghanol yr 1980au (Kaufman and Herman, 1991; Conley, 1992). Er 

bod y term cynllunio strategol wedi'i gysylltu'n gyffredin â'r byd corfforaethol, mae bellach yn 

arfer sy'n cael ei fabwysiadu'n gan sefydliadau addysgol (Mbugua & Rarieva, 2014). Cynllun 

datblygu'r ysgol (CDY) yw cynllun strategol yr ysgol ar gyfer gwella. Mae'n nodi'r camau y 

bydd yr ysgol yn eu cymryd i wella canlyniadau dysgwyr (Llywodraeth Cymru, 2014). Eglura 

Woods & Brighthouse (2013), y dull gorau o wella ysgolion bydd i gyflawni ystod o dargedau 

yn ogystal â  monitro cynnydd yn drylwyr gyda chynllun gweithredu. Yna mesurir llwyddiant o 

ran cyflawni'r targedau hyn. Y perygl gyda gorddibyniaeth ar y dull hwn yw y gellir cyflawni set 

o dargedau, ond mae'n bosibl na fydd unrhyw newidiadau gwirioneddol a pharhaol yn digwydd 

(Woods & Brighthouse, 2013). 

 

Mae cyrff llywodraethu yn gyfrifol am hyrwyddo safonau uchel o gyrhaeddiad addysgol mewn 

ysgolion a gynhelir. Mae'r pennaeth yn gyfrifol am reoli’r ysgol ac, ochr yn ochr â'r corff 

llywodraethu, mae'n allweddol i arwain gwaith yr ysgol a'i gallu i wella (Llywodraeth Cymru, 

2014). Bydd y CDY yn nodi sut y bydd yr ysgol yn cyflawni ei thargedau, mewn perthynas â'i 

blaenoriaethau, a sut y bydd yn defnyddio'r adnoddau sydd ar gael, gan gynnwys cyllid. Bydd 

y llywodraethwyr yn monitro, yn adolygu ac yn diwygio'r CDY trwy fod yn gyfrifol am ei baratoi 

a chytuno â'r targedau (Llywodraeth Cymru, 2014). Mae gwelliant parhaus yn anelu at leihau'r 

bwlch rhwng lefel perfformiad cyfredol ysgol a'i photensial gwirioneddol (Hannover Research 

Group, 2014).  

 

Ymhellach, bydd datblygu cynaliadwy ysgolion yn cael ei yrru gan gynllunio strategol (Cheng, 

2013). Mae cynllunio strategol yn broses sy'n cynnwys meddwl yn strategol, cynllunio 

strategol, gweithred ac adolygu (Lumby, 2002), monitro ac addasu i'r amgylchedd allanol 

(Peterson, 1999). Mae'r broses hon yn cynnwys dadansoddi'r wybodaeth a'r data a gasglwyd, 

a llunio cynllun i fynd i'r afael â'r effaith a gynhyrchir gan yr amgylchedd allanol (Fidler, 1998; 

Allison & Kaye, 2005). Byddai'n cyfuno amrywiol weithgareddau yn yr ysgol a fyddai wedyn 

yn cael eu llunio mewn dogfen, gan sicrhau bod y camau gweithredu yn y cynllun wedi'u 

cydgysylltu'n dda (Cheng, 2013). 

 

Gall athrawon gyfrannu mwy at ddatblygiad ysgol os ydyn nhw'n gyfarwydd â sefyllfa'r ysgol 

trwy gymryd rhan mewn cynllunio (Gamage & Pang, 2003; Beyerlein et al., 2003). Mae cymryd 

rhan mewn cynllunio yn bwysicach na chanlyniad cynllunio, oherwydd nid yn unig mae'n creu 

diwylliant rhannu gwybodaeth, ond hefyd yn hyrwyddo perchnogaeth o'r cynllun (Cheng, 

2013).  

Bydd yr adroddiad hwn yn canolbwyntio ar y targed canlynol: 

 

Parhau i ddatblygu darpariaeth y Fframwaith Cymhwysedd Digidol, yn ogystal â gwella 

ymwybyddiaeth disgyblion o sut i gadw’n ddiogel wrth ddefnyddio’r rhyngrwyd a chyfryngau 

cymdeithasol. 

 

Mae'r CDY yn nodi'n glir y rhesymeg o ddewis y targed penodol a gyda’r cwricwlwm newydd 

i Gymru yn dod i rym yn 2021, yna mae hyn yn pwysleisio pwysigrwydd datblygu'r targed hwn 

(Donaldson, 2015). Mae'n ymddangos bod consensws ynghylch yr angen i gefnogi a datblygu 

cymhwysedd digidol yn yr ysgol (Hatlevik & Christophersen, 2013).  Fodd bynnag, wrth 

ddarllen y CDY mae’r ysgol yn cyfaddef bod darpariaeth yn anghyson ar draws yr ysgol. Felly, 

mae angen i athrawon dod i'r afael â dysgu sgiliau digidol nid yn unig fel pwnc ar wahân ond 

hefyd ei ymgorffori mewn addysgu ym mhob pwnc i gefnogi’r broses hon (Ala-Mutka et al., 

2008). Ymhellach, wrth ddarllen adroddiad Donaldson (2015), mae’r FfCD yn un o dri 

chyfrifoldeb trawsgwricwlaidd gyda rhifedd a llythrennedd. Yn dilyn, gwelir Ysgol B nifer 

gynyddol o achosion difrifol llynedd yn ymwneud â diogelwch y we a defnydd amhriodol gan 

ddisgyblion o gyfryngau cymdeithasol. Er hynny, bydd y cwricwlwm newydd yn cynnig ystod 

eang o brofiadau a chyfleoedd i ddisgyblion i gymhwyso eu sgiliau digidol mewn amgylchedd 

diogel (Donaldson, 2015). Mae'r ysgol wedi gweithredu gwahanol gamau am gyfnod o 

flwyddyn a fydd, gobeithio, yn sicrhau bod y targed yma yn cael ei gyflawni'n llwyddiannus. 

 

Dylai adeiladu cymhwysedd digidol trwy ymgorffori a dysgu TGCh ddechrau mor gynnar â 

phosibl, trwy ddysgu defnyddio offer digidol yn feirniadol, yn hyderus ac yn greadigol, gan roi 

sylw i ddiogelwch a phreifatrwydd (Ala-Mutka et al., 2008). Mae cymhwysedd digidol yn 

wahanol i TGCh, oherwydd y set o wybodaeth, sgiliau ac agweddau sy’n caniatáu i rywun 

ddefnyddio technolegau yn greadigol, hyderus ac yn feirniadol yw cymhwysedd digidol. 

Technoleg gwybodaeth yw’r gallu i ddefnyddio systemau cyfrifiadurol, meddalwedd a 

rhwydweithiau ar gyfer prosesu a dosbarthu data ac yn ymarferol, dylai cymhwysedd digidol 

fodoli gyda thechnoleg gwybodaeth (Walker & White,2013). Felly, nod y FfCD yw datblygu 

sgiliau digidol sydd yn cysylltu ag ystod o bynciau a gellir eu trosglwyddo i’r byd gwaith 

(Llywodraeth Cymru, 2018). Mae’n hanfodol bod disgyblion yn cael cyfleoedd o fewn ysgolion 

i ddatblygu sgiliau digidol i’w gwneud yn fwy cyflogadwy ar ôl iddyn nhw adael yr ysgol (Ala-

Mutka et al., 2008; Hatlevik & Christophersen, 2013). Mae’r Fframwaith yn helpu’r dysgwyr i 

lwyddo mewn byd digidol ac yn amlinellu’r pwysigrwydd o sicrhau sgiliau llythrennedd, rhifedd 

a chymhwysedd digidol gyda’r un cyfrifoldeb (Llywodraeth Cymru, 2018). Er mwyn cynnal 

cynhwysiant digidol, mae angen i ysgolion nodi diffygion digidol a chyflawniadau digidol 

(Hatlevik & Christophersen, 2013), sef yr hyn y mae Ysgol B wedi'i wneud. 

 

Datblygu pwynt gweithredu 

Mae'r CDY yn nodi'n glir y gwahanol gyfrifoldebau a nodwyd ar gyfer gwahanol bobl, megis y 

pennaeth, arweinydd digidol y staff cyfan a'r llywodraethwyr. Mae'r cynllun wedi'i nodi ar gyfer 

y flwyddyn academaidd ac mae gan bob gweithred o fewn y targed amserlen benodol. 

 

Mae gwahanol ffyrdd o fesur effaith y CDY o fewn Ysgol B sef; monitro safonau ar lawr y 

dosbarth, arsylwadau gwersi, craffu ar lyfrau a sgwrsio gyda dysgwyr. Bydd yr arweinydd 

digidol yn gyfrifol o greu cofnodion monitro yn dymhorol, ac wrth wneud hyn bydd y data o 

safonau a disgwyliadau yn cael ei nodi fel ffordd ymlaen. Felly, mae rhaid i’r athrawon sicrhau 

bod enghreifftiau o waith trawsgwricwlaidd o gyfleoedd i ddatblygu sgiliau’r FfCD a chodau 

QR yn y llyfrau i ddangos bod cyfleoedd ar gael i’r plant i recordio, ffilmio a.y.y.b. Hefyd, bydd 

angen defnydd amlwg o HWB o fewn gwersi wrth gynnwys tystiolaeth amlwg o wersi ar e-

ddiogelwch. 

 

Mae Estyn (2020), yn y broses o greu pecyn cymorth hunanwerthuso o'r enw ‘Adnodd 

Cenedlaethol ar gyfer Gwella Ysgolion’ a fydd ar gael yn 2021. Mae Estyn yn cydnabod bod 

hunanwerthuso wrth wraidd y trefniadau gwerthuso a gwella o ran datblygu, cefnogi ac alinio 

â'r Cwricwlwm newydd ar gyfer Cymru. Dylai staff groesawu hunanwerthuso ac mae'n annog 

rhannu arfer diddorol sy'n cefnogi dysgu proffesiynol ac yn cryfhau lles dysgwyr a staff (Estyn, 

2020).  

  

Mae'r term rhanddeiliaid fel rheol yn cyfeirio at unrhyw un sy'n cael ei fuddsoddi yn lles a 

llwyddiant yr ysgol a'i disgyblion (Pissourious, 2014).Eglura Young (2009), y dylai cynllunio 

strategol ymwneud â rhanddeiliaid yn yr ysgol yn lleisio eu pryderon a'u hawgrymiadau ar 

gyfer gwella, gan adolygu gwybodaeth ar gyfer cyfeiriad yr ysgol. Mae cyfathrebu'n bwysig er 

mwyn gwella cyfranogiad rhanddeiliaid mewn cynllunio strategol (Pevzner, 2006). Gall 

canlyniadau perfformiad academaidd yr ysgol ddibynnu ar gyfranogiad rhanddeiliaid mewn 

ysgolion a gallu'r arweinwyr ddylanwadu ar y rhanddeiliaid (Gichohi, 2015; Schildkamp, 2019). 

Mae cynnwys rhanddeiliaid yn golygu gweithio gyda phobl a defnyddio'r adnoddau i weithio 

gyda'i gilydd i wireddu nodau cytunedig (Bartle, 2007; Estyn, 2020). Felly, mae'r rhanddeiliaid 

yn gallu creu syniadau arloesol a all effeithio ar ddatblygiad yr ysgol, sydd o ganlyniad yn 

gwella dysgu a gwybodaeth y disgylbion (Butler et al., 2015). Enghraifft o gynnwys 

llywodraethwyr o fewn y CDY, oedd yr adroddiad tymhorol sydd yn hysbysu’r corff 

llywodraethol o gynnydd y flaenoriaeth ac yn rhoi gwell ymwybyddiaeth gan y llywodraethwyr 

i ddatblygu'r targed. 

 

Nid oes gan lawer o broblemau sy'n wynebu ysgolion atebion amlwg. Fodd bynnag, er y gall 

gweithredu'n gyflym ar fater neu broblem deimlo'n effeithlon, yn aml nid yw gweithredu heb 

ddata yn effeithiol (Schildkamp, 2019). Mae gwneud penderfyniadau mewn addysg yn aml yn 

canolbwyntio ar ddefnyddio data asesu crynodol er mwyn sicrhau gwelliannau yng 

nghyrhaeddiad disgyblion (Schildkamp, 2019). Awgryma’r ymchwil, y gall gwneud 

penderfyniadau ar sail data yn cyfrannu at fwy o ddysgu a chyflawniad disgyblion (Lai et al., 

2014; Van Gee et al., 2016). 

 

Gall y data a gesglir i gyflawni'r nodau hyn fod o wahanol fathau (Cohen et al., 2018). Gellir ei 

gasglu'n systematig, a elwir weithiau'n ddata ffurfiol sydd yn ddull dadansoddi ansoddol megis 

arsylwadau strwythuredig yn yr ystafell ddosbarth. Hefyd, mae yna ddulliau meintiol sydd yn 

cynnwys canlyniadau asesu (Lai & Schildkamp, 2016), a chyfeirir at hyn yn aml wrth wneud 

penderfyniadau ar sail data (Schildkamp & Kuiper, 2010). Mae Ysgol B wedi ymchwilio i 

amcanion a nodau'r cwricwlwm newydd, sy'n cynnwys y Fframwaith newydd ac felly wedi 

defnyddio'r math hwn o ddata i gyflawni hynny. Ymhellach, wrth ddefnyddio system ‘Incerts’, 

sylweddolodd yr ysgol bod diffyg cysondeb â’r ddarpariaeth y FfCD ar draws yr ysgol ac o’r 

data yma oedd yr ysgol yn gallu creu cynllun i wella. 

 

Fodd bynnag, gellir casglu data hefyd wrth ddefnyddio data anffurfiol, sydd pryd mae athrawon 

yn gallu casglu gwybodaeth am anghenion eu disgyblion mewn ymarfer bob dydd sy’n gwella 

dysgu parhaus  (Overlie, 2009; Heitink et al., 2016). Mae’r data yn gallu eu casglu’n gyflym ac 

yn gallu cyfeirir ato weithiau fel barn broffesiynol (Schildkamp, 2019). Enghraifft o hyn bydd yr 

ysgol yn cydnabod bod problemau ar y cyfryngau cymdeithasol ac felly wedi penderfynu creu 

a chyflwyno polisi e-ddiogelwch i gyd-fynd gyda’r targed. Hefyd wrth gael yr heddwas lleol 

mewn i siarad â’r disgyblion pob pythefnos, sy'n adlewyrched da o ganlyniad data (Brown, 

2015; Veldkamp et al., 2017; Flood & Brown, 2018). Credir felly, mae'r ysgol wedi gweithredu 



ECAD7003  Rhif Myfyriwr: 1900793 
 

Page 6 
 

gwahanol gamau am gyfnod o flwyddyn a fydd, gobeithio, yn sicrhau bod y targed yma yn cael 

ei gyflawni'n llwyddiannus (Schildkamp, 2019). 

 

Adfyfyrio a gwerthuso 

Mae yna nifer o gryfderau i’r CDY, serch hynny efallai gall defnyddio llais disgyblion mewn 

mwy o feysydd o'r cynllun strategol i wella cydweithredu, gan fod y cynllun strategol wedi'i 

anelu at wella perfformiad disgyblion. Mae diffyg llais y disgybl yn y cynllun datblygu ar y cyfan 

ond dylai'r holl gynlluniau a wneir yn yr ysgol ganolbwyntio ar ganlyniad disgyblion. Mae angen 

cael barn disgybl yn y cynllun gan fod y cynlluniau hyn yn effeithio ar fywyd, perfformiad a 

chysur disgyblion tra yn yr ysgol (Woods & Brighouse, 2013). Mae cynnwys syniadau’r 

disgyblion wedi’u hymgorffori yn y cynllun datblygu yn awgrymu eu bod yn ymwneud â 

chynllunio ar gyfer a chyfarwyddo eu hysgol (Eacott, 2008), 

 

Awgryma’r ymchwil, pwysigrwydd defnyddio data i greu targedau a gwerthuso gweithredoedd, 

ond nid yw'r cynllun gwers yn dangos unrhyw ffigurau data cysylltiedig (Schildkamp, 2019). 

Felly, er mwyn cyflawni'r targed yn llwyddiannus, yna dylai'r arweinydd digidol weithredu'r 

canlyniadau data. Dylai arweinwyr ysgolion sicrhau bod eu system TG yn cynhyrchu data a 

gwybodaeth ddibynadwy ar gyfer cynllunio strategol yn ystod y flwyddyn, oherwydd y 

rhesymau dros fethiant cynllunio strategol yw diffyg data a gwybodaeth ddibynadwy (Cheng, 

2013).  

 

Mae'r cynllun datblygu yn egluro bod yna noson rhieni sy'n ymwneud yn benodol â 

chymhwysedd digidol yn ystod tymor yr Hydref. Mae hwn yn syniad rhagorol, fodd bynnag, 

byddwn yn dadlau y dylai hyn fod yn fwy cyson trwy gydol y flwyddyn. Os nad yw'r rhieni'n 

deall y dechnoleg a ddefnyddir, yna gallai hyn gael effaith negyddol os oes disgwyl i'r disgybl 

wneud gwaith cartref wedi'i seilio ar dechnoleg. Byddai enghraifft o hyn yn ystod y pandemig, 

mae disgwyl i ddisgyblion gymryd rhan mewn gwersi ar-lein, ond efallai na fydd gan rai rhieni'r 

cymhwysedd i helpu eu plant ac ni fyddant yn annog y disgyblion i wneud gwaith ar-lein. Mae 

yn bosib y bydd rhai rhieni hefyd yn ofni'r dechnoleg, o siarad ag un rhiant, nid oeddent yn 

teimlo ei bod yn ddiogel i'w plentyn i ddefnyddio technoleg. Fodd bynnag, aeth y plentyn adref 

un diwrnod a dangos i'r rhiant sut i gadw’n ddiogel ar-lein ac roedd hyn o ganlyniad wedi 

datblygu hyder y rhiant. Felly, awgryma hyn, y gallai fod angen rhywfaint o gefnogaeth ar rai 

rhieni gyda thechnoleg. Trwy wneud y gwersi cymhwysedd digidol pan gyflwynir thema 

newydd i'r disgyblion, bydd athrawon yn sefydlu bod aelod o'r teulu sy'n arbenigo yn y maes 

hwnnw o'r thema ac a allai gyfrannu ato trwy ddod i mewn a siarad â'r disgyblion (Kaufman & 

Herman, 1991).Yn ychwanegol, mae hyn yn dod â'r gymuned, yr ysgol a'r dysgwr gyda’i gilydd 

sydd yn cael effaith cadarnhaol ar yr ysgol (Epstein, 2011). 

 

Yn 2019, rhannodd Estyn wybodaeth am arfer da mewn ysgol uwchradd sydd i’w wneud â 

chymhwysedd digidol. Eglurodd yr adroddiad, mae cynllunio manwl i wella profiadau digidol 

disgyblion wedi cael effaith gadarnhaol ar hyder staff. Mae elfennau o'r fframweithiau rhifedd 

a digidol wedi'u plethu i wersi yn llwyddiannus wrth i weithgor digidol y clwstwr yn cwrdd bob 

hanner tymor i hunanwerthuso gwaith a chynllunio gwelliant ar gyfer dilyniant dysgu'r 

disgyblion. Felly, gallai hyn fod yn syniad i arweinwyr digidol ysgolion cynradd i gwrdd â thrafod 

ffyrdd a fydd yn helpu eu hysgolion. Fel rhan o nosweithiau i rannu arfer da, rhoddir cyfleoedd 

i staff gyflwyno a gweld enghreifftiau o dasgau digidol ei gilydd ac mae hyn yn rhywbeth y 

gellir ei wneud mewn ysgolion cynradd yn ystod craffu llyfrau. 

 

Mae un arweinydd digidol ar gyfer yr ysgol, ond oherwydd bod gan yr ysgol nifer fawr o 

ddisgyblion, gallai fod yn effeithiol cael mwy nag un. Mae'r cwricwlwm newydd yn disgwyl i'r 

dysgu fod yn gontinwwm yn hytrach na chyfnod fel Cyfnod Sylfaen neu Gyfnod Allweddol 2 

(Donaldson, 2015). At hynny, byddai cael tri arweinydd yn golygu y byddai'r pwysau gwaith yn 

cael ei wasgaru'n gyfartal a bydd y camau i gyflawni'r targed yn haws i'w rheoli. Syniad o hyn 

fyddai cael dosbarth Meithrin i flwyddyn 1, blwyddyn 2 i flwyddyn 4 ,ac yna blwyddyn 5 i 6. 

Fodd bynnag, dylai'r arweinydd sy'n gyfrifol am flwyddyn 5 i 6 fod yn cyfathrebu â'r ysgol 

uwchradd i gasglu gwybodaeth am lefel yr addysgu ar gyfer blwyddyn 7. Byddai hyn yn helpu 

gyda throsglwyddo ac yn sicrhau bod disgyblion blwyddyn 6 yn barod ar gyfer y gwersi sy'n 

seiliedig â chymhwysedd digidol. Os yw'n bosibl, yna dylai arweinwyr digidol o ben uchaf 

Cyfnod Allweddol 2 a gwaelod Cyfnod Allweddol 3 fod yn cyfathrebu a mynychu cyrsiau digidol 

gyda'i gilydd. 

 

Casgliad  

Mae'r ysgol wedi cydnabod bod y cwricwlwm yng Nghymru yn newid, ac yn gwneud 

newidiadau yn yr ysgol yn barod. Bydd y newidiadau hyn yn cael effaith gadarnhaol ar ddysgu'r 

disgyblion ac yn sicrhau bod y staff yn llawn hyder ar gyfer addysgu'r FfCD. 

Gellir priodoli hyn i arferion cynllunio cyffredin mewn ysgolion sydd yn aml yn y tymor byr ac 

fel arfer yn seiliedig ar anghenion uniongyrchol yr ysgol. Mae cynllunio strategol, ar y llaw arall, 

yn dymor hir, yn ddadansoddol yn ogystal â gweledigaethol, ac felly mae'n galw am ffordd 

wahanol o feddwl na'r hyn a fu'n ofynnol yn y gorffennol wrth ddatblygu cynlluniau datblygu 

ysgolion (Davies & Davies, 2010; Quong & Walker, 2010). Felly, mae ymchwil wedi profi bod 

creu cynllun datblygu ysgol effeithiol, yn dibynnu ar gyfranogiad y rhanddeiliaid a barn y 

disgyblion (Gichohi, 2015). 

